
పరమయోగివిలాసము.












సల్లలితావనీస్తనకుంభశుంభ 

పల్లవంబులఁ బోలుపాదము ల్గంటి 

సరసిజహలశంఖచక్రాంకుశాంక 

చరణముల్ జగదేకశరణముల్ కంటిఁ 

దరణిబింబముచాయఁ దరళించుకనక 

సురుచిరాంశుకము నంశుకముఁ గన్గొంటి

శ్రీ మించుకటితట శ్రీసతీవరణ 

దామముల్ మేఖలాదామము ల్గంటి 

వాత్సల్యజలధికైవడి నొప్పుచున్న 

వత్సంబుఁ గంటి శ్రీవత్సంబుఁ గంటిఁ 

జుట్టుఁ గైదువు వలచుట్టుశంఖంబు 

రీతిఁ జూపట్టుకిరీటంబుఁ గంటి 

మలఁగులై తెల్లఁదామరలఁ దా మరలఁ 

గలహించు నిడువాలుఁగన్నులఁ గంటి 

మకరకుండలబాలమార్తాండరుచుల 

వికసించు వదనారవిందంబుఁ గంటి 

నని నుతింపఁగఁ జూచి యయ్యిరువురును 

వినుతింపఁ దలఁచి రవ్విష్ణు నీక్షించి

